
پێكهێنانی هەڵبژاردەیەكی بادمنتۆنی 
كوردستان ئاواتی منە

ڤان شەوقی یاریزانی بادمنتۆنی هەڵبژاردەی عێراقی:

ڤان شەوقی لەدایكبووی ساڵی 1985ی شارۆچكەی 
عەنكاوەیە و یەكێكە لە یاریزانە بەتواناكانی یاری 
بادمنتۆن و لەسەر ئاستی كوردستان و عێراق چەندین 
ئەنجامی شایستەی بەدەستهێناوە. جگە لە یاریزانی، 
كاری راهێنەریش دەكات و قوتابخانەیەكی پێگەیاندنی 
یاریزانانی كردۆتەوە بۆ ئەوەی بتوانێ بە ئامانجی زیاتری 
خزمەتكردنی ئەم یارییە ژمارەیەك یاریزانی بەتوانا بۆ 
شارۆچكەی عەنكاوە و یانەی ئەكاد دروست بكات. 
ئێمەش لە نزیكەوە چەند پرسیارێكمان ئاراستەی كرد و 
ئەویش بەمجۆرە وەڵامی پرسیارەكانی گۆڤاری گوڵان-ی 
دایەوە.

دیمانە: كارزان كانەبی

* چۆن بوو لە نێو ئەم هەموو وەرزشە یاریی بادمنتۆنت هەڵبژارد؟
-كاتی خۆی كە لە كۆلێژی پەروەردەی وەرزشی قوتابی بووم، لە نێو وەرزشەكان سەیری هەموو یارییەكانم 

دەكــرد، بــەڵام خولیــام زۆر بــۆ ئەم یارییە چوو، بۆیە لە كیك بۆكســینگ وازمهێنا و هاتمە نێو یاریی 
بادمنتــۆن، بــە گرنگیــدان بە ئاســتی خــۆم و بەرەو پێشــبردنی تواناكانی خۆم توانیــم بگەمە ئەو 

یارییە.
 * بە گشتی ئاستی یاری بادمنتۆن لە كوردستان چۆن دەبینی؟

- ئاســتی ئەم یارییە زۆر لە پاشــە و لە ئێســتادا هیچ بە 
باشی نابینم.

* هۆكارەكەی بۆچی دەگەڕێنیتەوە؟
-هۆكاری ســەرەكی ئەنجام نەدانی پاڵەوانێتیی زۆر بۆ 
ئــەم یارییــە و نەبوونی هاوكارییە بۆ ئەم یارییە. جگە لە 
یانــەی ئــەكاد، یانەكانــی دیكە بایەخی وایــان نەداوەتێ، 
گەرچی ســەرۆكە كوردەكەی ئەم یەكێتییەش هەوڵی زۆر 

دەدات یارییەكــە پێــش بخــات، بــەڵام لــە بەغــدا رێگری لێ 
دەكرێت.

* جگــە لــەوەی باســت كــرد، گرفتەكانــی یاریی بادمنتــۆن زیاتر لە 
چیدا دەبینی؟

-نەبوونــی هۆڵــی تایبــەت بــە یارییەكانــی بادمنتــۆن و گرفتــی دارایــی، نەبوونــی هــاوكاری 
مەعنــەوی و مــاددی بــۆ یاریزانــان، ئەوانە هەمــووی گرفتە لەبەردەم گەشــەكردنی ئەم یارییە لە 

كوردستان.
* دەڵێــن خــۆت و یاریزانــان لەســەر گیرفانی خۆتان مەشــقەكانتان ئەنجــام دەدەن، ئەوە تا چەند 

راستە؟
-بەڵێ راستە بەڵام سوپاسی یانەی ئەكادیش دەكەین كە زۆر هاوكارمانن لە دابینكردنی هۆڵ 

و كارەبا بۆمان.
* ئایا هیچ مووچەیەكتان لە یانەی ئەكاد نییە؟

-هەیــە بــەس زۆر بــە كەمی مووچە دابین دەكرێت، من خۆم مووچەیەكی رەمزی وەردەگرم، 
ئەویش دەدەمەوە یاریزانەكانم.

*لەگەڵ هەڵبژاردەی نیشتمانی عێراق بەردەوامی؟
-بەڵێ بەردەوامم لەسەر یاریكردنم بە درێسی ئەم هەڵبژاردەیە.

*باشترین ئەنجامەكانت وەكو یاریزان لەم یارییە چی بوون؟
-جگە لەوەی پاڵەوانی عێراقم، چەندین ئەنجامی شایســتەم بەدەســتهێناوە لەســەر ئاســتی 

كوردستان و دەرەوەش.
* بەهیوای ئەوە نیت هەڵبژاردەی بادمنتۆنی كوردستان دابمەزرێ تۆش یەكێك لە یاریزانانی 

ئەم هەڵبژاردەیە بیت ؟
-تاكو ئێستا كار نەكراوە بۆ ئەوەی ئەم هەڵبژاردەیە دروست بێت، بەڵام من بەهیوای ئەوەم بتوانین ئەم 

هەڵبژاردەیە دروست بێت و ئێمەش یەكێك بین لە یاریزانانی هەڵبژاردەكە.
* بۆچی لە هەولێر ئێوە بەتەنیا ئەم یارییەتان هەیە؟

-هەرچەندە سەرۆكی لقی هەولێری یەكێتییەكە كاری باشی كردووە، بەڵام جگە لە یانەی ئەكاد هیچ 
یانەیەكی تر نییە ركابەریمان بكات ئەوەش بۆ ئێمە خۆش نییە بەتەنیا یانە بین.

* قوتابخانەیەكی پێگەیاندنی یاریزانانتان كردبووە، چی بەسەر هات؟
- قوتابخانەكەمان بەردەوامە ئێمە رۆژانە مەشــق و راهێنان دەكەین بۆ دروســتكردنی یاریزانانی بەتوانا 

بۆ داهاتووەی یانەكەمان.
* بە چ یاریزانێك زۆر سەرسامی؟

-بینگام پاڵەوانی چینی لە ئاستی جیهان لەم یارییە.
*ئەگەر لە كۆتاییدا شتێكت مابێت ؟

-سوپاس بۆ گۆڤاری گوڵان بۆ بەسەركردنەوەی یاریزانانی یارییە جیاوازەكان، بەهیوای 
ئەوەین بەردەوام بن لە ســەر بەســەركردنەوەی یاریزانەكان بۆ ئەوەی وەكو پشــتگیرییەك بۆ 

یاریزانان ئەوانیش بتوانن زیاتر گرنگی بە تواناكانی خۆیان بكەن. 

كەتەلۆنــی  دیپۆرتیڤــۆی  ئەلمانــدۆ  ڕۆژنامــەی 
دووپاتیكردۆتــەوە یاریزانــی پورتوگالی یانەی شــاهانە 
كریســتیانۆ ڕۆناڵــدۆ شكســتی هێنــاوە لــە رەتكردنــی 
ركابەرەكــەی لیۆنیــل میســی ئەرژەنتینــی لــە ســاڵی 
ئامــاژەی  ناوبــراو  ڕۆژنامــەی  هەروەهــا   .2015
بۆئەوەكــردوە ڕۆناڵــدۆ نەیتوانیــوە ئەو ماوەیەی میســی 
بەهــۆی پێكانــەوە دابڕابوو ژمارەی گۆڵەكانی میســی 
تێپەرێنێت لەساڵی 2015، بەڵكو لەماوەی دوو مانگی 
پێكانی میسی رۆناڵدۆ تەنیا پێنج گۆڵی تۆمار كردوە. 
هەروەها ڕۆژنامەكە روونیكردۆتەوە میســی لەســاڵی تا 
ئێســتا 48 گۆڵی تۆمار كردوە كە یەكســانە بەژمارەی 
گۆڵەكانــی رۆناڵــدۆ دوای ئــەوەی لەیــاری بەرامبــەر 
ئیبــار گۆلێكــی لەلێدانــی ســزا تۆمــار كــرد، ئەمــەش 
ئــەوە دەردەخــات كە ئەو یاریزانە پورتوگالیە لەباشــترین 
بارودۆخی دانیە. جێگای باسە دوای هەریەك لەمیسی 
و رۆناڵدۆ یاریزانی پۆلەندی لیۆڤاندۆڤسكی دێت كە 
46گۆڵی تۆمار كردوەو نەیمار داسیلڤای بەرازیلی 
45گــۆڵ و ئۆبامیانگــی گابۆنــی 44 گۆڵ و 
هەریەك لە سوارێز و زلاتان ئیبراهیمۆڤیچ 40 

گۆڵ.
جێگای ئاماژە پێكردنە لەساڵی 2015 چەند 
یارییــەك مــاوە و ئەگــەری زۆرە گۆڕانــكاری 
بەسەر ریزبەندی گۆڵكارانی ساڵی 2015 بێت .

میسی و كریستیانۆ 
گۆڵكەری ساڵن

درۆگبا ناگەڕێتەوە خولی نایابی ئینگلتەرا

ئەنتوان گریزمان 18 خاڵ 
بۆ یانەكە مسۆگەر دەكات 
ئەســتێرەی هەڵبژاردەی فەرەنســا و یانــەی ئەتلەتیكۆ 
مەدریــد ئەنتــوان گریزمــان لــەم وەرزەدا توانایەكــی بــەرز 
بۆتــە  یاریزانــە  ئــەو  گۆڵەكانــی  و  دەكات  پێشــكەش 
هــۆكاری ئــەوەی 18 خاڵ بۆ یانەكــەی لەهەردوو 
خولــی ئیســپانیا و چامپیۆنزلیگ مســۆگەر 
بــكات، لەمباریــەوە رۆژنامــەی ئەلمۆنــدۆ 
دیپۆرتیڤۆی ئیسپانی ئەوە ئاشكراكردووە 
تواناكانــی  وەرزەدا  لــەم  گریزمــان  كــە 
بەرزبۆتــەوە و لەگــەڵ یانەی ئەتلەتیكۆ 
كــردووە،  تۆمــار  گۆڵــی   10 مەدریــد 
رۆژنامەكــە ئاماژەی بۆ ئەوە كردووە كە 
گۆڵەكانی ئەم یاریزانە زۆر كاریگەر بووە 
چونكــە 18 خاڵی بــۆ یانەی ئەتلەتیكۆ 
مەدریــد مســۆگەر كــردووە : 12 خــاڵ 
تایبەتــە بەخولــی یانەكانــی ئیســپانیا، 6 
خاڵیش تایبەتە بەخولی چامپۆنزلیگ .

یاریــزان ئەنتــوان گریزمــان لەیانەی ریال 
سۆســیداوە هاتــە ریــزی یانــەی ئەتلەتیكۆ 
مەدرید و شوێنی خۆی لەپێكهاتەی سەرەكی 
راهێنــەر دییگــۆ ســیمیۆنی مســۆگەر كردووە و 
خــودی راهێنەریش متمانەی تەواوی بەم یاریزانە 

هەیە .

دیــدی درۆگبــای یاریزانــی كۆتدیڤــوارو یانەی مۆنتریــال ئەمباكتی كەنەدی بەدووری خســتەوە جارێكی تر 
بگەڕێتــەوە خولــی نایابــی ئینگلیــزی بــۆ تۆپی پــێ. لەمیانی لێدوانێكی بۆ تۆری هەواڵی ســكای ســپۆرت 

درۆگبا رایگەیاند دەیەوێت بگەرێـتەوە ئینگلتەرا لەپێناو تەنیا رێز لێنان و لەئێستادا پێویستی بە پشوو و 
چاودێری خێزانەكەی هەیە. هەروەها درۆگبای تەمەن 37 ساڵان لەوەڵامی پرسیاری توانای گەڕانەوە 

بــۆ خولــی پریمەرلیــگ بەشــێوەی خواســتن رایگەیانــد دوای بەكۆتا هاتنی مۆڵەتەكــەم دەگەڕێمەوە 
مۆنتریال بۆ پێشكەشكردنی وەرزێكی باش. پێویستە بوترێت درۆگبا لەگەڵ مۆنتریال لە خولی 

كەنــەدا لــە 11 یــاری 9 گۆڵــی تۆمار كــردوە و یاریەكانی خولی كەنــەدا لەمانگی ئازاری 
داهاتوو درێژەی دەبێت و دەست پێ دەكاتەوە، ئەمەش مشت و مڕی زۆری بەدوای خۆیدا 

هێنــا لەئەگــەری گەڕانەوەی درۆگبا لەم ماوە كورتە بۆ ریزەكانی چێڵســی بەتایبەت 
كاتــێ ئــەو یاریزانــە مێژووكی نایابی لەگەڵ چێڵســی هەیە لەرابــردوو. درۆگبا بۆ 

ماوەی 9 ساڵ لەریزی یانەی چێڵسی بوو و توانی لەم ماوەیە 157گۆڵ لە 341 
یاریــدا تۆمــار بــكات و بەیەكێك لەگەورەترین هێرشــبەرانی مێــژووی تۆپ پێی 
دادەنرێـت و تا ئێستا 255 گۆڵی لەسەرجەم پێشبركێ جیاوازەكان تۆمار كردوە.

برایەتی پشت بە یاریزانانی لاو دەبەستێ

   كەركووك پەشیمان دەبێتەوە..            دارەوان قادر بووە راهێنەری یانەكە

بــە مەبەســتی بەشــداریكردن لــە وەرزی نوێــی خولــی 
نایابــی یانەكانــی كوردســتان كــە بڕیــارە لــە 24ی ئــەم 
كارگێــڕی  دەســتەی  دەســتپێبكات،  یارییەكانــی  مانگــە 
یانــەی وەرزشــی برایەتــی دوای ئــەوەی وەرزی رابــردوو 
توانــی ئەنجامــی شایســتە بەدەســت بهێنێــت، لــەم وەرزەش 
ئامادەكارییەكانــی بــە سەرپەرشــتی فاتیــح حەمــە خانــی 
راهێنەری یانەكە دەســتپێكردووە بۆ ئەوەی بتوانێ كێبڕكێ 
لەســەر بەدەســتهێنانی ئەنجامی شایســتە بكات، لە بارەی 
ئامادەكارییەكانــی یانەكــەش فاتیح حەمە خانی راهێنەری 
یانــەی برایەتــی بــۆ گۆڤــاری گــوڵان گوتــی: »ئێمــە 
ئامادەكارییەكانی خۆمان دەستپێكردووە و بڕیارە لە رۆژانی 
داهاتــووش كەمپێكــی مەشــقی ئەنجام بدەیــن لە یەكێك لە 
شــارەكانی كوردستان بۆ ئامادەكاری زیاترمان، ئەمساڵیش 

جیــاواز لــە ســاڵان ئێمە پشــتمان زیاتر بــە یاریزانانی لاوی 
یانەكەمــان بەســتووە لە ریزی دووەمی یانەكەمان ســەرمان 
خســتوون بــۆ ئــەوەی بتوانیــن پشــتگیری یاریزانانــی لاو 
بكەیــن و زیاتــر پەنــا بــۆ یاریزانانــی بیانــی نەبەیــن، جگە 
لــەوەش گرێبەســتمان لەگــەڵ 3 یاریزان كــردووە كە دوویان 
گۆڵپارێزن، لەگەڵ ئەوەشدا ئێمە زیاتر لە نۆ یاریزانمان لە 
ریــزی یانەكەمان دوورخســتۆتەوە و هەوڵ دەدەین گرفتمان 
بــۆ درووســت نەبێــت«، لــە بــارەی گرفتەكانــی یانەكــەش 
گوتی: »ئەمســاڵ خۆتان دەزانن گرفتی دارایی ســەرجەم 
جومگەكانــی گرتۆتــەوە، ئێمــەش لەم گرفتــە بێبەش نین، 
بۆیــە دەمانەوێ بەم بارودۆخەشــەوە بتوانین ئەنجامی باش 
بەدەســت بهێنین، ســاڵ بە ســاڵیش خولی نایابی یانەكانی 

كوردستان بەهێز دەبێت« .

لەگەڵ ئەوەی یانەی كەركووك بڕیاری ئەوەی دابوو بەشداری 
یارییەكانی خولی نایابی یانەكانی كوردســتان نەكات، لەم وەرزە 
كــە بڕیــارە لــە 24ی ئــەم مانگــە یارییەكانــی بــە دوو كۆمەڵە 
بەڕێوەبچێــت، هۆكارەكەشــی بــۆ خراپــی باری دارایــی یانەكان 
گەڕاندووەتەوە، بەڵام بە هۆی هەڕەشەی یەكێتـــیی تۆپی پێی 
كوردســتان لــە یانەكانــی بە دابەزینیان بــۆ خولی پلە یەك، بۆیە 
یانەكان ســەرجەمیان رەزامەندییان نیشــاندا لەخولەكە بەشــداری 

بكــەن، یانــەی كەركووكیــش دواجــار بڕیاری بەشــداریكردنی دا. 
لــە بــارەی بەشــداریكردنی یانەكــەش لــەم وەرزی خولــی نایابــی 
كوردستان، سیروان نەجمەدین ئەندامی دەستەی كارگێڕیی یانەی 
وەرزشیی كەركووك بۆ گۆڤاری گوڵان گوتی: »ئەوەی راستی 
بێت ئێمە ماوەی سێ وەرزە بەدەست گرفتی داراییەوە دەنالێنین، 
ئەمساڵیش بەنیازی ئەوە نەبووین بێینە نێو كێبڕكێیەكانی وەرزی 
نوێــی خولەكــە، بەڵام بۆ ئەوەی وەرزشــكارانی شــاری كەركووك 
و یاریزانانــی یانەكەمــان بێبەش نەبن لــە یارییەكانی ئەم وەرزەی 

24ی ئەم مانگە خولی نایابی یانەكانی كوردستان دەستپێدەكات

   كەركووك پەشیمان دەبێتەوە..            دارەوان قادر بووە راهێنەری یانەكە

لەگەڵ ئەوەی ســاڵانە بە زوویی یارییەكانی 
كوردســتان  نایابــی  خولەكانــی  نوێــی  وەرزی 
بەهــۆی  ئەمســاڵ  بــەڵام  پێدەكــرد،  دەســتی 
گرفتی دارایی كە ئێستا هەرێمی كوردستانی 
گرتۆتەوە و ئەم قەیرانەش هەموو جومگەكانی 
تووش كردووە، بەڵام دوای چەندین كۆبوونەوەی 
تۆپــی  ناوەندیــی  یەكێتیــی  و  یانــەكان  نێــوان 
پێــی كوردســتان دواجــار بڕیاردرا لــە 24ی ئەم 

مانگــە یارییەكانــی وەرزی نــوێ دەســت پێبكات 
و یەكێتیــی تۆپــی پێی كوردســتانیش ئامــادەكاری 

باشــی بــۆ كــردووە. لــە بــارەی ئەنجامدانــی یارییەكانی 
خولەكــە دڵشــاد ســاڵح ئەندامــی یەكێتیــی ناوەندیــی تۆپــی پێــی 
كوردســتان بــۆ گۆڤــاری گــوڵان گوتی: »ئێمە بڕیــاری كۆتایی 
خۆمــان داوە بــە ئامادەبوونی ســەرجەم ئەندامانــی یەكێتییەكە كە 
لە 24و 25ی ئەم مانگە یارییەكانی وەرزی نوێ دەســتپێدەكەین، 
ئەمســاڵیش جیــاواز لە ســاڵان بەهۆی گرفتــی دارایی و نەبوونی 

بڕیــاری  یانــەكان  باشــی  دارایــی  توانــای 
بكرێتــە  خولەكــە  یارییەكانــی  ئەوەمانــداوە 
دوو كۆمەڵــە و لــە هــەر كۆمەڵەیــەك 6 یانە 
بەشــدار دەبــن و یارییەكانــی بــە دوو قۆنــاغ 
بەڕێــوە دەچێــت«، گوتیشــی: »ئێمــە وەكــو 
یەكێتییەكــە ئامادەكارییەكی باشــمان كردووە 
بــۆ ئەوەی یارییەكانی خولەكە بە شــێوەیەكی 
بــاش بەڕێــوە بچێــت و هیــچ گرفتێكمان نییە 
لــە ئەنجامدانی خولەكە«، لەبــارەی یانەكانیش 
دڵشــاد گوتی: »یانەكان بڕیــاری ئەوەیانداوە كەوا 
بەشداریی خولەكە بكەن و هەر یانەیەك بەشدار نەبێت، 
دادەبەزێــت بــۆ ریــزی یانــە پلە یەكــەكان، ئــەوەش زیانی زۆری 
دەبێــت بــۆ تیپەكان، هەوڵیش دەدەین بە باشــترین شــێوە یارییەكانی 
وەرزی نوێــی خولەكــە بــە باشــترین شــێوە بەڕێــوە بچێــت، لە هەر 
كۆمەڵەیەكیــش 2 یانە بەســەر دەكەوێــت دواتریش دەبێتە 4 یانە لە 

چوار گۆشەی زێڕینی خولەكە یاری دەكەن.

خولــی نایابی یانەكانی كورســتان، بۆیــە بڕیاری ئەوەماندا كەوا 
بەشداربین لە یارییەكانی ئەم وەرزەی خولەكە لەبەر دڵی هاندەران 
و یاریزانانــی شــارەكەمان، هەرچەنــدە هیــچ ئامادەكارییەكانمان 
نەكــردووە، بــەڵام لەگــەڵ ئەوەشــدا پلانمان دەبێت«، گوتیشــی: 
كەســێك  هیــچ  لــە  بەڵێنێكمــان  هیــچ  ئێســتا  تاوەكــو  »ئێمــە 
وەرنەگرتووە، بەڵام ئێمە بەردەوام دەبین لە كۆبوونەوەكانی خۆمان 
بۆ ئەوەی بتوانین چارەســەری پێویســت بكەین بۆ ئەم دۆخەی 
پــارەی گرێبەســتی دووســاڵی یاریزانانــی  یانــەی كەركــووك، 

خۆمان و دوو مووچەی یاریزانانی خۆمان نەداوە،لگەڵ ئەوەشدا 
بەرنامەیەكــی تۆكمــە دادەنێیــن بۆ یانەی وەرزشــیی كەركووك لە 
خولی نایابی كوردستان، هەر دەستبەرداری ئەنجامی باش نابین 
و هەوڵی خۆمان دەدەین بۆ ئەوەی تیپێكی باش و بەهێز دروست 
بكەیــن و ئەنجامەكانیشــمان بەدلێ هەمــوو لایەك بێت، یانەكەش 
بڕیاری داوە كەوا سەرپەرشتی كردنی مەشقی یانەكە بە دارەوان 
قادر بســپێرێت بۆ ئەوەی بتوانێ ئاســتی یانەكە لە خولی نایابی 

كوردستان بەرز بكاتەوە.

